
MATSATSI A GA JOELE

(143)

Ka utlwa lentswe le re, ‘‘kwala, ka dilo tse di botshepegi le go nna nnete.’’ Ke ne ke nale Morena ka seMowa, gape. O ne a le godimo a tsholetsegile, mme lentswe la gaagwe e kete modumo wa maru.

‘‘Lebang lo ele tlhoko, lefatshe, ka dilo tse di a direga, di diregile e bile di tlile go direga. Ke nna wa ntlha le wa bofelo. Direlang nna, mmopi le modiri wa tsotlhe, ka ke neela ka bophelo, e seng loso. Tsogang lo tswe bosuleng jwa lona ka go mpitsa, mme ke tla lo fodisa ka lo golola. Dilo tse lo di balang bukeng eno ke nnete, mme di tlile go bonala e se kgale.

‘‘Sokologang, ka nako e a atamela, mme Morena wa kgalalelo o atla gaufinyana. Dula lo ipaakantse ka lo ka se itse letsatsi le motlha/hora. Ba ba tlileng go nna ba nkemetse ba tlile go bona tuelo e kgolo. Ke tlile go segofatsa ba banye ba me, bao ba ba neng ba tshwere tumelo ya bone ba ntirela ka nnete le tlhamalalo. 

(144)

Pele ba itse, nako e tlaa bo e fitlhile. Bao ba ba ntseng ba ntirela ka botshepegi ditirong tse ba boneng pitso ka tsone le bao ba ba neng ba sa latole leina la me, ke ba beetse tshegofatso.

‘‘Ke bua ke re, ga batho ba me, ba ba bidiwang ka leina la me, ba ka ikokobetsa ba rapela, ke tla ba itshwarela ka ba fodisa, ka bo ka ba busetsa tseo ba di latlhegetsweng. Ke eletsa go utlwa, go golola le go pholosa botlhe ba ba dumelang ba ba bitsang leina la me.

‘‘Itimeng dijo ka mokgwa o o boitshepo jo bo masisi. Dirang kopano ya batho ba ba senang motshameko ka dilo tsa Modimo. Kgobokanyang ba bagolo le botlhe ba ba dulang mafatsheng go tla ntlong ya me, mme koo lo leleleng go nna. Tlhokomelang, ka letsatsi la Morena le tla jaaka legodu bosigo-letsatsi le setse le le gaufi.

‘‘Ntshepe, ke tla go busetsa dingwaga tse tsie, seboko sa dijalo, sebokolodi le seboko sa ditlhare di go jetseng tsone. 

‘‘Masole a me a a matla a ke tlileng go a roma ga a tle go tsikingwa ke sepe go thuba molao le mogwanto mo tseleng ya bone. Ba tlile go dira tsa bontle jo bo makatsang, ba sa fengwe ke sepe, ka ke nna maatla a bone. Mantswe a bone a tlile go tshwana le ya meropa ya mmino, go tshwana le go duma ga maru, mme botlhe ba tla utlwa le go itse gore ke nna Morena Modimo wa gago.

                       *                      *                                   *

(145)

Morena Jesu wa tlhwatlhwa, ke thapelo ya me gore ke balelwe mo go bao ba ba tlhwatlhwa go tsena sesoleng se. Ke batla go tsena sesoleng se, le fa tota ke itse gore ke tshwanetse go tlhoka sebe ke nne yoo boitshepo, jaaka Morena Jesu a tlhoka sebe a le boitshepo. Ka madi a a tshologileng go tswa go Morena Jesu, ke kopa o ntlhatswe gore ke bonale ke amogesega matlhong a Modimo. Nthuse gore ke nne le pelo ya go ipobola, e e senang letlhoo lepe le bopelokgopo bope.

Rara, ke a itse gore bale bantsi ba batho ba gago ba robetse. Ke tshaba gore e kete o tlile go tshwanelwa ke go thuba mebele ya rona ya letsopa le go re kokobatsa gore re kgona go ntsha maungo a a kgatlhang sefatlhego sa Modimo. 
Morena, ga ke batle go boela moleteng wa molelo gape mme ka tshwanelwa ke go fitlha ke nna koo. O Morena, nthuse gore ke tsibose batho. Mphe maatla a go emisa molete wa molelo go golela pele ka go ikoketsa. Nthuse le batho ba gago go nna batho ba ba siameng, ba dipelo tse di bonolo, ba ba itshwarelang le ba ba ratang bangwe ka rona. Re thuse go bua nnete ka nako tsotlhe. 

Ke a itse gore Morena Jesu o a boa e se kgale, le ditebogo tsa gaagwe di go ene. Ke a itse gore molaetsa wa me go lefatshe ke, ‘‘Sokologang, ka letsatsi la Morena le gaufi.’’ Rara, ga ke batle madi a batho ba mo diatleng tsa me.

